
ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ ᐊᕙᑎᓕᕆᔨᒃᑯᑦ ᑲᓇᑕᒥ ᐅᓂᑲᓕᐊᖏᑦ ᓄᓇᕗᑦ ᐃᒥᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒍ ᐊᒡᓂᑯ ᐃᒍ ᐅᔭᕋᒃᓯᐅᕕᖓ ᒥᓕᐊᑕᐃᓐ ᒍᓗᓯᐅᕐᑐᑦ ᐱᓇᓱᑎᖓ ᐃᒪᐃᑦᑐᖅ “A” ᐃᒥᕐᒧᑦ 

ᐱᔪᓐᓇᐅᑎᑕᕈᒪᔭᖓ  

ᑲᖏᕐᖠᓂᕐ, ᓄᓇᕗᑦ; ᐅᑐᐱᕆ 14-15, 2015 

 

ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᐊᒃᓴᖏᑦ ᐱᒋᐊᕐᓯᒪᒃᒪᑕ ᑐᖓᕕᖃᕐᖢᑎᒃ ᐱᓕᕆᕕᖓᓂ ᐊᕙᑎᓕᕆᓂᕐᒧᑦ 

ᐱᖁᔭᐃᑦ,  ᐊᒻᒪᓗ ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᐊᖃᕈᓐᓇᕐᖢᑎᒃ ᐃᒪᐃᓕᐅᕐᓗᑎᒃ:  

 ᐱᓕᕆᐊᒃᓴᖏᑦ ᐊᔾᔨᒌᖏᑦᑐᑦ ᐊᕙᑎᓕᕆᓂᕐᒧᑦ ᐊᐅᓚᑕᐅᓂᖓᓄᑦ ᐊᒻᒪᓗ ᓴᐳᔾᔭᐅᓯᒪᓂᖓᓄᑦ.   

 ᐱᑕᖃᐃᓐᓇᖁᓪᓗᒍ ᐊᒻᒪᓗ ᐱᐅᓯᒋᐊᕐᓗᒍ ᐃᒥᖅ, ᐊᓂᕐᑎᕆᔭᕗᑦ ᐊᒻᒪᓗ ᒪᓂᕋᕐᒦᑦᑐᖅ ᓄᓇᒥᑦᑐᖅ. 

 ᐱᑕᖃᐃᓐᓇᖁᓪᓗᒍ ᑲᓇᑕᒥ ᓄᓇᒥᖓᕐᑐᑦ ᐱᕕᐅᖃᑦᑕᕐᑐᑦ: ᑎᖕᒥᐊᑦ ᑎᑭᑦᑕᕐᑐᑦ,ᐅᒪᔪᐃᑦ 

ᐊᑦᑕᕐᓇᕐᑐᒦᑦᑐᑦ, ᓄᓇᕋᐃᑦ ᐅᒪᔪᐃᓪᓗ. 

 ᐱᑕᖃᐃᓐᓇᖁᓪᓗᒍ ᐊᒻᒪᓗ ᓴᐳᑎᓯᒪᓗᒍ ᑲᓇᑕᒥ ᐃᒥᖃᕐᕕᐅᔪᑦ.  

 ᓯᓚᓕᕆᔾᔪᑎᓂᒃ ᓴᕿᔭᕐᑎᑦᑎᓗᑎᒃ. 

 ᑐᑭᒧᐊᒃᑎᑦᑎᓗᑎᒃ ᐊᕙᑎᓕᕆᓂᕐᒧᑦ ᐊᑐᐊᒐᕐᓂᒃ ᐊᐅᓚᑕᐅᔪᓂᒃᓗ.  

 

ᐱᖁᔭᐃᑦ ᒪᓕᒐᐃᓪᓗ ᐊᐅᓚᔾᔪᑕᐅᔪᑦ ᐊᕙᑎᓕᕆᔨᒃᑯᑦ ᑲᓇᑕᒥ ᒪᓕᒃᑕᐅᓪᓗᑎᒃᓗ ᑕᕗᖓ ᐅᓂᑲᐅᓯᐅᔪᒧᑦ 

ᐊᒃᑐᐊᔪᑦ ᐃᓗᐊᓂᑦᑐᑦ ᑲᓇᑕᒥ ᐊᕙᑎᓕᕆᓂᕐᒧᑦ ᓴᐳᔾᔭᐅᓯᒪᓂᖓᓄᑦ ᐱᖁᔭᐃᑦ ᐊᒻᒪᓗ 

ᓱᕈᕐᓇᕐᑐᖃᕐᑕᐃᓕᒪᓂᕐᒧᑦ ᒪᓕᒃᓗᒋᑦ ᐃᖃᓗᓕᕆᓂᐅᑦ ᐱᖁᔭᖏᑦ.  ᐊᕙᑎᓕᕆᔨᒃᑯᑦ ᑲᓇᑕᒥ ᑲᒪᒋᔭᖃᕐᒥᔪᑦ 

ᐊᑐᓕᕐᑎᑕᐅᓇᓱᒃᓂᖓᓂᒃ ᓴᕕᕋᔭᐃᑦ ᐅᔭᕋᒃᑕᕐᑕᐅᕙᒃᑐᑦ ᐊᓂᐊᕙᓪᓕᐊᓂᖏᑦ ᒪᓕᒐᐃᑦ, ᐱᓚᖏᔭᖓ 

ᐃᖃᓗᓕᕆᓂᕐᒧᑦ ᐱᖁᔭᐃᑦ.  

 

ᐃᓚᖓᑦ ᐊᕙᑎᓕᕆᔨᒃᑯᑦ ᑲᓇᑕᒥ ᐱᔭᒃᓴᕆᔭᖓ ᕿᒥᕈᖃᑦᑕᕆᐊᖃᕐᖢᑎᒃ ᐱᕙᓪᓕᐊᑎᑕᐅᔪᓂᒃ 

ᕿᓄᖓᓱᑕᐅᔪᓂᒃ ᐊᕙᑎᒧᑦ ᐃᒃᐱᒃᓂᐅᑎᓂᐊᕐᑐᓂᒃ ᐃᓗᐊᓂᑦᑐᓂᒃ ᐊᕙᑎᓕᕆᔨᒃᑯᑦ ᑲᓇᑕᒥ 

ᐱᓕᕆᐊᒃᓴᖏᑕ ᐊᒻᒪᓗ ᐅᖃᕈᓐᓇᕐᖢᑎᒃ ᐊᑐᖁᔭᕐᒥᓂᒃ ᐅᖃᐅᔾᔨᒋᐊᕈᓐᓇᕐᖢᑎᒃᓗ ᓄᓇᕗᑦ 

ᐃᒃᐱᒃᓇᐅᑕᐅᒐᔭᕐᑐᓂᒃ ᕿᒥᕈᔨᑦ ᑲᑎᒪᔨᖏᑦ (ᓄᓇᕗᑦᒥ ᐊᕙᑎᓕᕆᔨᒃᑯᑦ) ᐊᒻᒪᓗ ᓄᓇᕗᑦ ᐃᒥᓕᕆᓂᕐᒧᑦ 

ᑲᑎᒪᔨᖏᑦ. ᐊᕙᑎᓕᕆᔨᒃᑯᑦ ᑲᓇᑕᒥ ᐊᑐᕐᑎᑦᑎᓇᓱᖃᑦᑕᕐᒥᔪᑦ ᒪᓕᒋᐊᖃᕐᑐᓂᒃ ᒪᓕᒐᕐᓂᒃ ᐱᓕᕆᐊᒃᓴᖏᑕ 

ᐃᓗᐊᓂᑦᑐᒃ.  

 

ᐊᕙᑎᓕᕆᔨᒃᑯᑦ ᑲᓇᑕᒥ ᐊᑐᖁᔭᖏᑦ ᒥᓕᐊᑕᐃᓐ ᒍᖢᓯᐅᕐᑎᓄᑦ ᐃᓗᐊᓂᑦᑐᑦ ᐊᐅᓚᔾᔪᑕᐅᓂᐊᕐᑐᑦ 

ᐸᕐᓇᐅᑎᖏᓐᓂ ᐱᓇᓱᑎᖓᓃᑦᑐᑦ ᐅᑯᐊᖑᔪᑦ ᐃᓚᖏᑦ:  

 ᐃᒥᐅᑦ ᐊᐅᓚᑕᐅᓂᖓᓄᑦ ᐸᕐᓇᐅᑎᑦ  

 ᐃᒪᕐᒥᐅᑕᐃᑦ ᐊᓯᕈᕐᑕᐅᑐᐃᓐᓇᕆᐊᖃᕐᓂᖏᓐᓄᑦ ᖃᐅᔨᓴᕐᑕᐅᔭᕆᐊᓕᑦ ᐋᕿᒃᓯᒪᓂᖓ ᐸᕐᓇᐅᑎᑦ  

 ᐅᔭᕋᒃᑕᕐᑎᓪᓗᒋᑦ ᐊᑐᕐᑕᐅᖏᑦᑐᑦ ᐊᐅᓚᑕᐅᓂᖏᑦ ᐸᕐᓇᐅᑎᑦ  

 ᐊᓯᖏᑦ ᐊᐅᓚᓂᖓᓄᑦ ᐸᕐᓇᐅᑎᑦ  

 
ᐊᐅᓚᓂᖓᑕ ᐸᕐᓇᐅᑎᖏᓐᓄᑦ ᐊᕙᑎᓕᕆᔨᒃᑯᑦ ᑲᓇᑕᒥ ᕿᒥᕈᓚᐅᕐᒪᑕ ᐊᒻᒪᓗ ᐊᑐᖁᔭᕐᒥᓂᒃ ᑎᑎᕋᕐᖢᑎᒃ 

ᕿᓄᖓᓱᑕᐅᔪᒧᑦ, ᐱᖃᓯᐅᑎᓪᓗᒍ ᐃᒥᕐᒥᒃ ᐊᐅᓚᑦᑎᓂᖏᑦ, ᐅᔭᕋᒃᑕᕐᑕᐅᖏᑦᑐᑦ ᐲᔭᕐᑕᐅᓂᑯᑦ, ᐊᒻᒪᓗ 

ᖃᐅᔨᓴᕐᑕᐅᔭᕆᐊᓖᑦ ᐅᔭᕋᒃᑕᕐᕕᐅᔪᒥ. 

 
ᐊᕙᑎᓕᕆᔨᒃᑯᑦ ᑲᓇᑕᒥ ᖁᔭᓐᓇᒦᕐᑐᑦ ᓄᓇᓕᒃᓂ, ᓄᓇᕗᑦ ᐃᒥᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᓯᖏᓐᓂᒃᓗ 

ᐃᓚᐅᖃᑕᐅᔪᓂᒃ, ᐊᒻᒪᓗ ᐊᒡᓂᑯ ᐃᒍ ᐅᔭᕋᒃᓯᐅᕐᑎᑦ ᐱᕕᖃᕐᑎᑦᑎᒃᒪᑕ ᐅᓂᑲᕈᓐᓇᕐᑎᑕᐅᓪᓗᑎᒃ ᐊᑐᖁᔭᕐᒥᓂᒃ 

ᐅᔭᕋᒃᑕᕐᕕᐅᓇᓱᒃᑐᒧᑦ ᒥᐊᓕᑕᐃᓐ ᐱᐅᓯᒋᐊᕋᓱᒃᓗᓂ ᐱᓇᓱᑎᖓ.  

 

ᖃᐅᔨᒋᐊᒃᑲᓐᓂᕈᒪᒍᕕᑦ ᑕᑯᔪᓐᓇᕐᑕᑎᑦ ᑎᑎᕋᕐᓯᒪᔪᑦ ᐃᓗᓕᖏᓐᓂᒃ ᕿᒥᕈᑎᓪᓗᒋᑦ ᐅᖃᐅᓯᒃᓴᖏᑦ 

ᐃᒥᓕᕆᓂᕐᒧᑦ ᑲᑎᒪᔨᖏᓐᓄᑦ ᐅᓪᓗᖃᕐᑐᑦ ᐅᑐᐱᕆ 5, 2015.  


